
				এই পাতাটির মুদ্রণ সংশোধন করা প্রয়োজন। 
২১২ রবীন্দ্র-রচনাবলী
২ । পাপ, পাপ। আমাদের গুরু বলে ওদের ছায়া মাড়ানো নৈব নৈবচ। কেন জানিস ? *.
৩ । কেন বল তো ? i. 屬
২ । তা জানিস নে ? সমুদ্রমন্থনের পর দেবতার ভাড় থেকে অমৃত গড়িয়ে যে
মাটিতে পড়েছিল আমাদের শিবতরাইয়ের পূর্বপুরুষ সেই মাটি দিয়ে গড়া। আর দৈত্যরা যখন দেবতার উচ্ছিষ্ট ভাড় চেটে চেটে নর্দমায় ফেলে দিলে তখন সেই ভাড়
ভাঙা পোড়-মাটি দিয়ে উত্তরকুটের মানুষকে গড়া হয়। তাই ওরা শক্ত, কিন্তু খুঃ–অপবিত্র।
৩ । এ তুই কোথায় পেলি ? ২ । স্বয়ং গুরু বলে দিয়েছেন । ৩ । (উদ্দেশে প্রণাম করিয়া) গুরু, তুমিই সত্য ।
উত্তরকুটের একদল নাগরিকের প্রবেশ উ ১ । আর সব হল ভালো, কিন্তু কামারের ছেলে বিভূতিকে রাজা একেবারে
ক্ষত্রিয় করে নিলে সেটা তো—
উ ২ । ওসব হল ঘরের কথা, সে আমাদের গায়ে ফিরে গিয়ে বুঝে পড়ে নেব । এখন বল, জয় যন্ত্ররাজ বিভূতির জয় ।
উ ৩। ক্ষত্রিয়ের অস্ত্রে বৈশ্বের যন্ত্রে ষে মিলিয়েছে, জয় সেই যন্ত্ররাজ বিভূতির জয় । উ ১ । ও ভাই, ওই যে দেখি শিবতরাইয়ের মাতুষ । উ ২ । কী করে বুঝলি ? উ ১ । কান-ঢাকা টুপি দেখছিস নে ? কীরকম অদ্ভূত দেখতে ? যেন উপর থেকে থাবড়া মেরে হঠাৎ কে ওদের বাড় বন্ধু করে দিয়েছে।
উ ২ । আচ্ছা, এত দেশ থাকতে ওরা কান-চাকা টুপি পরে কেন ? ওরা কি ভাবে কানটা বিধাতার মতিভ্ৰম ?
উ ১ । কানের উপর বাধ বেঁধেছে বুদ্ধি পাছে বেরিয়ে যায়। (সকলের হাস্ত) উ ৩। তাই ? না, ভুলক্রমে বুদ্ধি পাছে ভিতরে ঢুকে পড়ে। (হান্ত ) উ ১। পাছে উত্তরকুটের কানমলার ভূত ওদের কানদুটোকে পেয়ে বলে। (হান্ত ) ওরে শিবতরাইয়ের অজবুগের দল, সাড়া নেই, শব্দ নেই, হয়েছে কী রে ?
উ ৩। জানিস নে আজ আমাদের বড়ে দিন। বল যন্ত্ররাজ বিভূতির জয়।
উ ১। চুপ করে রইলি যে ? গলা বুজে গেছে ? টুটি চেপে না ধরলে আওয়াজ বেরোৰে না বুৰি ? বল যন্ত্ররাজ বিভূতির জয়!

